
Ҫӗнӗ Шупашкарти 4-мёш ватам шкулта 
чӑваш чӗпхипе литературине вёрентекенсем

МӐНКУН
(Класс тулашёнчи мероприяти сценарийё)

Пёлӳ тӗллевӗ: чӑваш халӑхён, ҫамрӑксен иртнё пурнӑҫёнчи илемлё йӑла- 
йӗркипе, ҫамрӑксен юрри-ташшисемпе, вӑййи-куллисемпе тӗплёнрех 
пагтлаштарасси.

Аталантару тёллевб: мӑнкун уявӗ савӑнӑҫ йӑли-йӗрки пулнине 
ҫирёплетсе парасси, чӑваш халӑхне, унӑн чёлхине, культурине хисеплеме 
вӗрентесси, ушкӑнпа выляс, ёҫлес, пӗр-пӗрне пулӑшас енсене аталантарса 
ҫирёплетесси, пёрлехи ёҫсем ирттерсе ачасен калаҫу чёлхине аталантарасси.

Сапарлӑх тёллсвӗ: чӑваш халӑхӗи вӑййи-куллинче, юрри-ташшинче 
илеме курма хӑнӑхтарасси.

Кирлё хатӗрсем: карҫинкка, сарланӑ ҫӑмартасем.
Сцена Лиза сцена ҫине чупса тухать, тус-юлташӗсене шырать, чӗнет.

Л и з а: Ачасем, килёр, килёр!
Сцена ҫине ачасем чупса тухаҫҫӗ,асанне килет.

Л и з а: Ачасем!
А ч а с е м :  Мӗн!
Ли з а :  Асанне мана интереслё хапап каласа пачё.
А ч а с е м :  Вара?
Ли з а :  Каласа пама ыйтсан вӑл сире те каласа парё.
А ч а с е м :  Асанне, асанне пире те халап каласа пар-ха!

А с а н н е :  Юрё, ачасем, ыйтатӑр пулсан каласа парам. Ваттисем каланӑ тӑрӑх 
Мӑнкунта Хӗвел ташласа, савӑнса тухать тег. Ӗлӗк авап усал вӑйсем Хӗвеле 
вӑрласа кайна тет. Хӗвел вара тӳпере ҫынсене савӑнтарма пӑрахнӑ тет. Вара 
чӑвашсен Улӑп патгӑрӗсем Хӗвеле хӑтарма шутланӑ тет. Вӗсем пурте пӗрле 
кайнӑ та Хӗвеле шыраса тупнӑ тет. Ҫичӗ кун та ҫичӗ каҫ ҫапӑҫнӑ тет Улӑп 
паггтӑрӗсем, ҫапах та ҫӗнгернӗ-ҫӗнтернех тет усал вӑя. Вара савӑнса кайнӑ 
Хёвел ташласа, савӑнса тӳпене ҫӗкленнё тет. Ҫавӑнтанпа вара Хӗвел 
Мӑнкунта ташласа тухать тет, ҫынсене ҫӗнӗ кунпа, Мӑнкунпа савӑнтарать тет. 
Вӑт ҫапла!
А ч а с е м :  Мӗнле интереслӗ халап!
А л е н а :  Ачасем, эпӗ ирхине кӳршӗре минтер ҫинче хускалмасӑр лартӑм та 
мана 2 ҫӑмарта пачӗҫ.
Л е н а: Мана та 2 ҫӑмарта пачӗҫ.
Д и а н а: Пӑхӑр-ха, мана Мӑнкун ячӗпе хреснанне ҫӗнӗ кёпе ҫёлесе пачӗ! 
А ч а с е м :  Ай, мӗнле хитре!
Н а с т я: Мана та анне ҫӗнӗ кӗпе тӑхӑнтарчё, ик кӗсьеллӗ!
А ч а с е м :  Чаплӑ!
Н а с т я: Атьӑр ҫӑмарта кустармалла выляр!
А ч а с е м :  Выляр! «Ҫӑмарта кустарни» вӑйӑ 
Богдан: 1,2,3!
Ачасем мӑшӑрпа тӑрса ҫӑмартасене кустараҫҫӗ. Кам малтан ҫитет, ҫав 
кӑшкӑрать. Эпҫӗнтертӗм!
Б о г д а н :  Камӑн ҫӑмарти патгӑр? Хатӗр-и?
А ч а с е м :  Хатӗр! «Паттӑр» вӑйӑ. Ачасем мӑшӑрпа тарса ҫӑмартасене 
шаккаҫҫӗ.
Ҫ ё н т е р ӳ ҫ ё с е м :  Манӑнпаттӑр!
С о н я: Ачасем, хӗвел пытанчӗ. Атьӑр чӗнер!
А ч а с е м :

Хӗвел тух, хӗвел тух! Хёвел тух, хӗвел тух!
Хӗвел хӗрне курма тух! Хӗрлё ҫитти сарӑпӑр!
Хёвел хёрне курмасан Хёвел тух, хёвел тух!
Хёвел мана курма тух. Хӗрлӗ ҫӑмарта парӑпӑр.

С а ш а: Тухрӗ, тухрё!
В е р а :  Атьӑр ҫӗнӗ вӑйӑ выляр!
А ч а с е м :  Выляр! Икёушкӑна пайланса ҫаврӑнаҫҫӗ, Диана ӳкет. I 
Д и а н а: Вылямастӑп та кун пек! Йӑлт кӗпене вараласа пӗтертӗм.
Т а н я: Эп те вылямастӑп!
Д и а н а: Апла пулсан
А ч а с е м :  Шӑп пулӑр, шӑппӑн акрӑм,

Шӑп пулӑр, шӑппӑн шӑтать,
Шӑп пулӑр, шӑлпан ӳсет.

Н а т а ш а :  Ташӑ пуҫ!
Н а т а ш а :  Мён тутаратпӑр?
С о н я: Юрлаттарас!
Ил ь я :  Эсир мана пулӑшӑр! Илья ачасем умӗнче автан пекутса ҫӳрет. 
А ч а с е м :  Ҫатан ҫинчи сар автан Ҫатан ҫинчк сар чӑххи

Ҫунат ҫапса авӑтать Сар ҫӑмарта тӑвасшӑн.
Ку-ка-ре-ку, ку-ка-ре-ку, Кӑт-кӑти-ик, кӑт-кӑти-ик!
Ку-ка-ре-ку! Автан уншӑн савӑнать

Ил ь я :  Ку-ка-ре-ку!
А ч а с е м :  Шӑп пулӑр, шӑппӑн акрӑм,

Ку-ка-ре-ку, ку-ка-ре-ку!

35



Шӑп пулӑр, шӑппан шӑтать,
Шӑп пулӑр, шӑппан ӳсет.

Н а т а ш а :  Ташӑ пуҫ.
А ч а с е м :  Пулчё, пулчӗ!
Н а т а ш а :  Мён тутаратпӑр?
Б о г д а н :  Ташлаттарас!
С о н я: Эсир мана пулӑшӑр.
А ч а с е м :  такмаксем юрласа ташлаҫҫӗ.
Т а н я: Ташласа ывӑнтӑм. Атьӑр «Кӑшманла» выляр. Эпир кӑшман 
кӑларакансем пулатпӑр. (Таня Лиза пашне пырать. Ачасем кӑшман йӑранӗ 
тӑваҫҫӗ, Лизӑпа Таня вӗсем хушшинче утса ҫӳреҫҫе)
А ч а с е м: Ир те пулать, каҫ та пулать 

Пире ҫаплах клараймаҫҫӗ.
Кӑш-кӑш кӑшман гӑрри,
Кӑш-кӑш кӑшман вӑрри.
Ир те пулать, каҫ та пулать 

Пире ҫаплах кларас ҫук!
Ли з а :  Тупрӑм, тупрӑм! (Кӑшмана сӑнаса пӑхать) Ай, ку ҫӗрсе кайнӑ!
На т а ш а: Эп-и? Эпё самӑй свежӑй-йи!
Лизӑпа Таня ачасем (кӑшмансем) хушшинче утса ҫӳреҫҫӗ.
А ч а с е м :  Ир те пулать, каҫ та пулать

Пире ҫ аллах клараймаҫҫӗ.
Кӑш-кӑш кӑшман вӑрри,
Кӑш-кӑш кӑшман вӑрри.
Ир те пулать, каҫ та пулать 
Пире ҫаплах кларас ҫук!

Таня: :  Тупрӑм, тупрӑм! (Кӑшмана сӑнаса пӑхать) Ай, ку питӗ пёчӗк!
П о л и н а: Эп пӗчӗккӗ пулсан та -  чи хшри!
Лизӑпа Таня ачасем (кӑшмансем) хушшинче утса ҫӳреҫҫӗ.
А ч а с е м: Ир те пулать, каҫ та пулать 

Пире ҫаплах клараймаҫҫё.
Кӑш-кӑш кӑшман вӑрри,

Кӑш-кӑш кӑшман вӑрри.
Ир те пулать, каҫ та пулать 
Пире ҫаплах кларас ҫук!

Лиз а :  Тупрӑм, тупрӑм! (Кӑшмана сӑнаса пӑхать)
К и р и л л :  Ай, мана мар!
Л и з а ,  Т а н я :  Санран ыйтса тӑмастпӑр!
А ч а с е м :  1,2,3 тьпрӑмӑр, тытрӑмӑр.
Б о г д а н :  Ачасем, атьӑр «Кушакпа шӑшилле выляр»!
А ч а с е м :  Выляр! (Кушакпа шӑшилле выляҫҫӗ).
А с а н н е :  Матгур, ачасем, "нумай вӑйӑ вылярӑр. Тспёр вӑйӑ выляма вёрентес- 
и?

А ч а с е м :  Вӗрент, вёренг.
А с а н н е :  Сӑрланӑ ҫӑмарта илетпӗр, камӑн ҫӑмарти нумайрах ҫаврӑнать, 

ҫав ҫӗнтерӳҫё пулать. Выляса пӑхӑпӑр-и?
А ч а с е м :  Выляр! (Сӑрланӑ ҫӑмартасем илеҫҫӗ, хытӑ ҫавӑрттараҫҫӗ) 
Д и м а: Манӑн нумайрах ҫавӑрӑнчӗ! Эпё ҫёнтертӗм!
А л е н а :  Ачасем, пёлетӗр-и?

А ч а с е м :  Мӗн?
А л е н а :  Анаткасра Мӑнкун ячӗпе чуччу тунӑ! Ярӑнма каяр-и?
А ч а с е м :  Каяр! Каяр! Ача-пӑча урамра, урамра! (Юрласа тухса каяҫҫӗ)

